
Azagran herritarren txartela ezarri da toki zerbitzuak erabili ahal izateko
Kultura-etxerako, kiroldegirako eta udal liburutegirako erabiliko da
Osteguna, 2010eko maiatzaren 20a.  Azagrako Udalak hitzarmena sinatu du Toki Administrazio Departamentuarekin herriko udal zerbitzuetan Nafarroako herritarren txartela ezartzeko: kultura-etxean, kiroldegian, udal liburutegian eta aurrerago ezarriko dituen beste batzuetan.

Era berean, herritarren 2.000 txarteleko sorta eman da, eta orain txartelak herritarrentzat pertsonalizatuko dira. Hala ere, beste toki entitate bateko herritarren txartela duten erabiltzaileek ez dute berria egin behar, aurretik daukatena Azagrako Udaleko udal zerbitzuetarako aktibatuko zaie eta.

Toki Administrazio Departamentuak zenbait urte daramatza akreditazio sistema bakarra, erkidea eta Nafarroko toki entitate guztietarako erabilgarria dena zabaltzen. Departamentuak proiektuan duen eginkizuna toki entitateen arteko lokarria izatea, txartelen erregistro zentrala mantentzea eta proiektuari atxikitako entitateentzat txartelen hornitzaile izatea da. Ekimen hau Nafarroako Kutxaren eta Ipar Kutxaren eta Euskadiko Kutxaren lankidetzari esker egin ahal izan da: lehenengoak txartelen %50 ematen ditu, eta azken bietako bakoitzak txartelen %25.

Herritarren txartela
2010eko apirilean, herritarren 232.000 txartel baino gehiago igorri eta erregistratu dira Txartelen Erregistro Zentralean. Erregistro horren bidez, txartela erabiltzaileak alta emanda duen instalazioetan erabil daiteke.

Aurretik herritarren txartela duen pertsona batek, toki entitate batean altan emanda badago, ez du txartel berririk behar beste toki entitate baten zerbitzuetara sarbidea izateko; sistema honi esker, aurretik duen txartela erabiltzaileak nahi duen entitate guztietarako aktibatu daiteke.

Txartel honen bidez, kiroldegietan, udal igerilekuetan, zentro zibiko eta olgeta-zentroetan sartzeaz gain, zerbitzu hauek lor daitzeke: Iruñerriko hiri-garraioa ordaintzea (kargatzeko puntuetan diru-zorroa kargatu ondoren); liburutegien sarean eta horrek eskaintzen dituen zerbitzuetan sartzea; informazio-puntuetan izaera pertsonaleko izapideak egitea; udalaren web orrian sartzea eta herritarren txartela igortzen duen entitate bakoitzak gehitutako beste zerbitzu batzuk, hala nola, frontoi itxian, kontzeju etxean eta espazio murriztuetan sartzea eta argia piztea.
Akreditazio sistema honi atxikitako entitateak
Gaur egun 44 toki entitate eta Nafarroako Gobernuaren 3 unitate daude akreditazio-sistema honi herritarren txartelaren bidez atxikita. Guztira herritarren txartela igorri duten 56 entitate daude.

Hauek dira Nafarroako toki entitateak: Aitzoain, Altsasu, Antsoain, Agoitz, Aranguren, Aiegi, Barañain (kiroldegia eta auditorioa), Bera, Beriain, Berriobeiti, Burlata, Zarrakaztelu, Castejón, Zizur zendea (Asterain eta Zizur txikia kontzejuak), Corella, Egues (Olatz eta Sarriguren), Esteribar, Etxauri, Eugi, Ezkabarte, Galar, Uharte, Lekunberri, Lesaka, Los Arcos, Iruñerriko Mankomunitatea, Mendabia, Monteagudo, Noain, Olatzagutia, Erriberri, Orkoien, Iruñea (Aranzadi, San Jorge kirol hiria, Nbici zerbitzua, Aquavox), Baternain, Zangoza, Tafalla, (Ereta eta Tafallako Kirol Hiria), Taxoare, Tutera, Ultzama, Valtierra, Viana, Alesbes, Atarrabia eta Zizur Nagusia. 
Nafarroako Gobernuaren hiru unitateak Toki Administrazio Departamentua, Larrabide (estadioa eta igerilekuak) eta Liburutegien Zerbitzua (Nafarroako Liburutegi Nagusia) dira. 

Aipatzekoa da Iruñerriko Mankomunitateak herritarren txartelaren sistema erabiltzen duela gizarte-profil jakin batzuk dituzten erabiltzaileak akreditatzeko, hala nola 65 urtetik gorakoak, familia ugariak, minusbaliotasunak dituzten pertsonak eta 52 urtetik gorako langabeak.

Entitate batzuek herritarren txartelaren proiektura atxikitzea eskatu dute eta datozen asteetan eta 2010. urte osoan beste entitate eta zerbitzu batzuk akreditazio-sistema horretara atxiki ahal izango dira.

